
Garudakritam Hari Stotram

గరుడకృతం హరిస్తోత్రమ్

గరుడోఽతిప్రసన్నః  సన్ దృష్ట్వా  ననామ దణ్డవత్  ।
పులకాంఽకితసర్వాఙ్గస్తుష్టావ   చ కృతాఞ్జలిః  ॥ ౧౧॥
జయ త్రిలోకజీవానాం  ప్రాణరూప  ప్రభో  హరే ।
అఘనాశకగీర్వాణవన్దితచరణామ్బుజ  ॥ ౧౨॥
సురారిధ్వంససామర్థ్య  సురాసురనమస్కృత ।
స్వభక్తహృద్గతమోహధ్వంసకృత్  తే నమోనమః ॥ ౧౩॥
తాపత్రయప్రశాన్తికృచ్చరణోభ   నమోఽస్తు తే ।
జగజ్జన్మస్థితిధ్వంసకార్యకృత్త్రిస్వరూపక    ॥ ౧౪॥
భక్తమానససద్గమ్య  శాస్త్రవేదాదిరూపిత  ।
సురాసురప్రవన్దితపాదపద్మ   నమోఽస్తు తే ॥ ౧౫॥
అష్టైశ్వర్యసమాయుక్త  వనమాలావిరాజిత ।
కఞ్జనేత్ర  తిలపుష్పనాసికాఽలక్త పత్తల ॥ ౧౬॥
స్థలపద్మపత్రతుల్యకరద్వయ   నమోఽస్తు తే ।
భక్తహృత్కృతనిత్యాస దివ్యగుణగణాన్విత ॥ ౧౭॥
అవితాఽఽత్మజన ధర్మమూర్తే హరే నమోఽస్తు తే ।
దివ్యైశ్వర్యసమజుష్ట  పాహి మాం పరమేశ్వర ॥ ౧౮॥
ఏకః సన్నపి సర్వత్రాఽనన్తరూపధర  ప్రభో  ।
భక్తకార్యకృతే ద్రాక్  చాయాసి నాథ నమోఽస్తు తే ॥ ౧౯॥
క్వాఽహం పక్షీ తమోవ్యాప్తః క్వ త్వం సత్త్వమయః ప్రభుః  ।
కృపా తే దర్శనే హేతుః కృపాలోఽస్తు చ తే నమః ॥౨౦॥
సాపరాధస్య లోకస్య రక్షాం కరోషి సర్వథా ।
హితకృత్ సుఖకృచ్చైవ  గుణాశ్రయ  నమోఽస్తు తే ॥౨౧॥

గరుడకృతం హరిస్తోత్రమ్

యజ్ఞభుక్  విశ్వసమ్పుష్టికృత్  త్రాహి  మాం జనేశ్వర ।
కన్యామ్బరాణి నీత్వా చ కదమ్బవృక్షమాస్థిత  ॥౨౨॥
ప్రేమభక్తిసమాలభ్య  దాసైకకరుణాఽవ  మామ్ ।
విశ్వదుఃఖప్రశమన  మే దాస్యం దేహి కేశవ ॥౨౩॥
ఏవం స్తుతో హరిః సాక్షాద్గరుడేన  మహాత్మనా ।
సమాజుహావ గఙ్గాం  చ పూజార్థం  స్వస్య తత్ర వై ॥౨౪॥
ఇతి శ్రీలక్ష్మీనారాయణీయసంహితాయాం  ప్రథమే  కృతయుగసన్తానే ౨౦౭-
అధ్యాయాన్తర్గతం
గరుడకృతం హరిస్తోత్రం  సమ్పూర్ణమ్  ।
లక్ష్మీనారాయణీయసంహితా । ఖణ్డ ౧। అధ్యాయ ౨౦౭/౧౧-౨౪॥

